
U povodu obilježavanja
25 godina umjetničkog rada
glumice Narodnog pozorišta Tuzla
Remire Osmanović

Riječ u povodu jubileja, 

Prošlo je dvadeset i pet godina mog umjetničkog staža. 
Hvala svima koji su bili „vjetar u leđa“ da uđem u ovu 
kuću aprila 1994. godine i do danas ostanem tu.  Hvala 
sjajnim rediteljima na dodjeljenim ulogama, kolegama na 
saradnji i ostalim uposlenicima koji su kroz svoj posao bili 
karika u lancu rađanja svake predstave. Hvala publici na 
sjajnim aplauzima, smijehu, suzama i iskrenim 
čestitkama.  Hvala žirijima na nagradama. Neću izdvojiti 
ni jednu ulogu jer mi je svaka draga na svoj način. Bilo je 
mnogo proba, predstava, putovanja, lijepih i manje lijepih 
trenutaka, aplauza, suza i smijeha. Nadam se da će ovih 
lijepih biti još mnogo jer volim ovaj posao i radim ga iz 
srca i duše. Vjerujem da ćete uživati u večerašnjoj predstavi 
„Putovanje“, Vahida Klopića i mojoj pedeset i prvoj 
premijeri u Narodnom pozorištu Tuzla.
                                       S ljubavlju, Remira Osmanović.
P.S.

Posebno hvala mojim Midi i Miletu što su večeras uz mene.

O autoru
VAHID KLOPIĆ rođen u Gradačcu 1960. godine, gdje živi i 
radi. Pisanjem se bavi više od trideset godina i objavio je niz 
monografskih, proznih i poetskih djela. Najznačajnija književna 
ostvarenja su mu romani: „Svijetla“ i „Šezdeset sedam dana 
magle“, zbirke priča “Godinama poslije“, „Kad paprat ozeleni“, 
„Rođeni otvorenih očiju“ i dr. Radio je scenarije za 
dokumentarne filmove, te različite multimedijalne priredbe. 
Objavio je na stotine novinskih članaka, reportaža, komentara i 
kolumni. Pored drame „Putovanje“, autor je komedije „Kandidat 
broj 1“ izvedene u produkciji „Art-teatra“ i monodrame „Ich liebe 
Deutschland“. Član je Društva pisaca Bosne i Hercegovine.

